
BO‘LAJAK INGLIZ TILI 
O‘QITUVCHILARINING IJODIY-
METODIK KOMPETENTLIGINI 
RIVOJLANTIRISH 
TEXNOLOGIYASI
Qo‘shaqov Farrux Furqat o‘g‘li
Samarqand davlat chet tillar instituti mustaqil izlanuvchisi

Annotatsiya: Mazkur maqolada bo‘lajak ingliz tili o‘qituvchilarining ijodiy-metodik kompetentligini rivojlantirish texnologi-
yasining nazariy va amaliy asoslari tadqiq etilgan. Zamonaviy xorijiy til ta’limi sharoitida bo‘lajak ingliz tili o‘qituvchisining 
kasbiy tayyorgarligi faqat lingvistik bilimlarni egallash bilan chegaralanib qolmasdan, mavjud metodik vositalarni peda-
gogik vaziyatga moslashtirish, ta’lim jarayonini mustaqil loyihalash, yangi o‘quv topshiriqlarini yaratish, kommunikativ 
vaziyatlarni modellashtirish, innovatsion ta’lim texnologiyalaridan maqsadli foydalanish hamda pedagogik faoliyat nati-
jalarini refleksiv tahlil qilish qobiliyatlarini ham qamrab olishi zarurligi asoslangan. Tadqiqotda ijodiy-metodik kompetentlik 
tushunchasining mazmuni aniqlashtirilib, uning motivatsion-aksiologik, nazariy-kognitiv, amaliy-metodik va refleksiv-ba-
holash komponentlari tavsiflangan. Bo‘lajak ingliz tili o‘qituvchilarining ijodiy-metodik kompetentligini rivojlantirish tex-
nologiyasining mazmuni ochib berilib, uni amalga oshirishning pedagogik imkoniyatlari tahlil qilingan. Maqolada metodik 
vazifalarni muammoli tashkil etish, pedagogik vaziyatlarni modellashtirish, loyiha faoliyati, mikroo‘qitish, kommunikativ 
topshiriqlarni konstruksiyalash va refleksiv tahlilni o‘zaro bog‘lashga asoslangan texnologik yondashuv taklif etiladi. Shu
ningdek, bo‘lajak o‘qituvchilarning ijodiy-metodik kompetentligini rivojlantirish jarayonida metodik mustaqillik, pedagogik 
moslashuvchanlik va kreativ qaror qabul qilishning o‘zaro bog‘liqligi asoslangan.

Kalit so‘zlar: bo‘lajak ingliz tili o‘qituvchisi, ijodiy-metodik kompetentlik, kasbiy kompetensiya, metodik tayyorgarlik, 
kreativlik, ingliz tili o‘qitish metodikasi, pedagogik texnologiya, kommunikativ ta’lim, pedagogik loyihalash, mikroo‘qitish, 
refleksiya, metodik mustaqillik.
Abstract: This article examines the theoretical and practical foundations of a technology for developing the creative-
methodological competence of future English language teachers. It is argued that contemporary professional preparation 
of future English language teachers should not be limited to linguistic knowledge but should also include the ability to 
adapt methodological tools to pedagogical situations, independently design educational processes, create new learning 
tasks, model communicative situations, purposefully use innovative educational technologies, and reflectively analyze 
teaching outcomes. The concept of creative-methodological competence is clarified, and its motivational-axiological, the-
oretical-cognitive, practical-methodological, and reflective-evaluative components are characterized. The content of the 
technology for developing creative-methodological competence among future English language teachers is described, 
and the pedagogical possibilities of its implementation are analyzed. A technological approach based on the integration of 
problem-oriented methodological tasks, pedagogical situation modelling, project activities, microteaching, communicative 
task construction, and reflective analysis is proposed. The relationship between methodological independence, pedago
gical flexibility, and creative decision-making is substantiated.

Key words: future English language teacher, creative-methodological competence, professional competence, metho
dological preparation, creativity, English language teaching methodology, pedagogical technology, communicative 
teaching, pedagogical design, microteaching, reflection, methodological independence.

Аннотация: В статье исследуются теоретические и практические основы технологии развития творческо-методи-
ческой компетентности будущих учителей английского языка. Обосновано, что современная профессиональная 
подготовка будущего учителя английского языка не должна ограничиваться овладением лингвистическими зна-
ниями, а должна включать способность адаптировать существующие методические средства к педагогическим 
ситуациям, самостоятельно проектировать образовательный процесс, создавать новые учебные задания, моде-
лировать коммуникативные ситуации, целенаправленно использовать инновационные образовательные техно-
логии и осуществлять рефлексивный анализ результатов педагогической деятельности. Уточняется содержание 
понятия творческо-методической компетентности, характеризуются ее мотивационно-аксиологический, теорети-
ко-когнитивный, практико-методический и рефлексивно-оценочный компоненты. Раскрывается содержание тех-
нологии развития творческо-методической компетентности будущих учителей английского языка и анализируются 
педагогические возможности ее реализации. Предлагается технологический подход, основанный на взаимосвязи 
проблемной организации методических заданий, моделирования педагогических ситуаций, проектной деятель-
ности, микропреподавания, конструирования коммуникативных заданий и рефлексивного анализа. Обосновыва-
ется взаимосвязь методической самостоятельности, педагогической гибкости и способности к принятию творче-
ских решений.

Ключевые слова: будущий учитель английского языка, творческо-методическая компетентность, профессио-
нальная компетентность, методическая подготовка, креативность, методика преподавания английского языка, 
педагогическая технология, коммуникативное обучение, педагогическое проектирование, микропреподавание, 
рефлексия, методическая самостоятельность.

KIRISH
Bugungi kunda xorijiy tillarni o‘qitish jarayonining mazmuni va metodik ta’minotida yuz berayotgan 

o‘zgarishlar bo‘lajak ingliz tili o‘qituvchilarining kasbiy tayyorgarligiga yangicha talablarni yuzaga keltirmoqda. 
Ta’limning raqamli muhitga ko‘chishi, kommunikativ kompetensiyaga bo‘lgan ehtiyojning kuchayishi, ta’lim 
oluvchilarning individual xususiyatlarini hisobga olish zarurati hamda zamonaviy pedagogik texnologiyalarning 
xilma-xilligi bo‘lajak o‘qituvchidan o‘z kasbiy faoliyatini mustaqil loyihalash va pedagogik vaziyatga mos ravishda 
o‘zgartirish qobiliyatini talab qilmoqda. Ingliz tili o‘qituvchisining kasbiy faoliyati boshqa ko‘plab fan o‘qituvchila
ridan o‘ziga xosligi bilan ajralib turadi. Chunki til ta’limi bir vaqtning o‘zida bilim berish, kommunikativ faoliyatni 
tashkil etish, nutqiy ko‘nikmalarni shakllantirish, ijtimoiy-madaniy mazmunni yetkazish va o‘quvchining mustaqil 
muloqotini rivojlantirishni talab qiladi. Shu sababli, ingliz tili o‘qituvchisi har bir darsda o‘quv materialini o‘quv
chilarning real kommunikativ ehtiyojlariga moslashtirishi, turli vaziyatlarni modellashtirishi va samarali metodik 
yechimlarni tanlashi zarur.

Bunday faoliyat o‘qituvchidan yuqori darajadagi metodik tayyorgarlik bilan birga, ijodkorlikni ham talab etadi. 
O‘qituvchi darslikdagi tayyor mashqlarni qo‘llash bilan cheklanib qolmasdan, ularni o‘quvchilarning til darajasi, 
yoshi, qiziqishi va o‘quv maqsadlariga moslashtirishi mumkin. Masalan, grammatik mashqni kommunikativ 
vazifaga aylantirish, matn asosida munozara tashkil etish, yangi lug‘at birliklarini real hayotiy vaziyat orqali 
o‘rgatish yoki o‘quvchilarni loyiha faoliyatiga jalb qilish metodik ijodkorlikning amaliy namunalari hisoblanadi. 
Shu nuqtayi nazardan, bo‘lajak ingliz tili o‘qituvchisining ijodiy-metodik kompetentligini rivojlantirish masalasi 
uning umumiy ijodiy faolligini rivojlantirishdan ko‘ra aniqroq kasbiy mazmunga ega. Chunki bu kompetentlik 
ijodkorlikni bevosita ingliz tilini o‘qitish metodikasi bilan bog‘laydi. 13.00.02 - Ta’lim va tarbiya nazariyasi va 
metodikasi ixtisosligi doirasida xorijiy tillarni o‘qitish metodikasini takomillashtirish, bo‘lajak o‘qituvchilarning 
kasbiy kompetensiyalarini rivojlantirish, zamonaviy pedagogik texnologiyalarni ta’lim jarayoniga joriy etish kabi 
masalalar muhim ilmiy yo‘nalishlardan hisoblanadi. Shu sababli, mazkur maqolada ijodiy-metodik kompetent-
likni rivojlantirish masalasining aynan ingliz tili o‘qituvchisini tayyorlash jarayonidagi metodik jihatlariga e’tibor 
qaratiladi. 

MAVZUGA OID ADABIYOTLAR SHARHI
Kompetentlikka asoslangan yondashuv zamonaviy pedagogik tadqiqotlarda shaxsning bilim, ko‘nikma 

va malakalarni real faoliyatda qo‘llay olish qobiliyatiga alohida e’tibor qaratadi. Bunda kompetensiya faqat 
nazariy bilimlar yig‘indisi sifatida emas, balki muayyan kasbiy vaziyatlarda samarali faoliyat yuritish imkoniyatini 
beruvchi integrativ sifat sifatida qaraladi. Bo‘lajak ingliz tili o‘qituvchisining metodik kompetentligini rivojlantirish 
ham ana shu nuqtayi nazardan yondashishni talab etadi. Talaba ingliz tilini o‘qitish metodlari, darsni tashkil 
etish shakllari, baholash vositalari va pedagogik texnologiyalar haqida nazariy bilimlarga ega bo‘lishi mumkin. 
Ammo u mazkur bilimlarni real dars sharoitida mustaqil qo‘llay olmasa, uning metodik kompetentligi to‘liq shakl
langan deb bo‘lmaydi. Ijodiy-metodik kompetentlik esa metodik kompetentlikning ijodiy faoliyat bilan integratsi-
yalashgan shakli sifatida qaralishi mumkin. Bunda bo‘lajak o‘qituvchi mavjud metodlarni bilish bilan birga, ularni 
o‘zgartirish, moslashtirish, yangi metodik topshiriqlar yaratish va pedagogik vaziyatga mos qaror qabul qilish 

imkoniyatiga ega bo‘ladi. J.P. Guilford ijodiy tafakkur muammosini tadqiq etishda divergent fikrlashga katta 
e’tibor bergan. Divergent fikrlashning muhim xususiyati bitta muammoga bir nechta ehtimoliy javoblarni izlash 
bilan bog‘liq. Pedagogik faoliyatda bunday fikrlash o‘qituvchining bir vaziyatga bir nechta metodik yechim taklif 
qila olishida namoyon bo‘ladi.

E.P. Torrance ijodiy fikrlashni rivojlantirish va baholashga oid tadqiqotlarida ravonlik, moslashuvchanlik, 
originallik va batafsillik kabi xususiyatlarga e’tibor qaratadi. Ushbu xususiyatlarni bo‘lajak ingliz tili o‘qituvchisi
ning metodik faoliyatiga tatbiq etish mumkin. Masalan, talabaning bitta mavzu uchun bir nechta topshiriq ishlab 
chiqishi ravonlikni, turli metodlardan foydalanishi moslashuvchanlikni, noodatiy metodik yechim taklif qilishi 
originallikni, topshiriqni pedagogik jihatdan batafsil ishlab chiqishi esa mukammallikni ifodalashi mumkin. Ingliz 
tilini o‘qitish metodikasida kommunikativ yondashuv, vazifaga asoslangan ta’lim va o‘quvchi markazli ta’lim 
kabi yo‘nalishlar ham o‘qituvchining metodik qarorlar qabul qilishdagi rolini kuchaytiradi. Richards va Rodgers 
til o‘qitish metodlarini tahlil qilishda metodlarning nazariy asoslari, o‘qituvchi va o‘quvchi rollari, o‘quv materiali 
hamda sinfdagi faoliyatlar o‘rtasidagi bog‘liqlikni ko‘rsatadi. Demak, zamonaviy ingliz tili o‘qituvchisini tayyor-
lashda talabaning metodlarni shunchaki yodlab olishi emas, balki ularning pedagogik imkoniyatlarini tushu
nishi, muayyan sharoitda tanlashi va moslashtira olishi muhim.

TADQIQOT METODOLOGIYASI
“Ijodiy-metodik kompetentlik” tushunchasini bo‘lajak ingliz tili o‘qituvchisining kasbiy tayyorgarligida 

namoyon bo‘ladigan integrativ sifat sifatida izohlash mumkin. Bizningcha,  bo‘lajak ingliz tili o‘qituvchisining 
ijodiy-metodik kompetentligi – ingliz tilini o‘qitish jarayonida pedagogik vaziyatlarni mustaqil tahlil qilish, 
metodik muammolarga muqobil yechimlar ishlab chiqish, mavjud ta’lim metodlarini yangi sharoitga moslashti-
rish, kommunikativ va ijodiy topshiriqlar yaratish hamda o‘z metodik faoliyatini refleksiv baholash qobiliyatlarini 
birlashtiruvchi kasbiy-shaxsiy sifatdir.

Mazkur tushuncha uchta asosiy hodisaning o‘zaro integratsiyasiga asoslanadi. Birinchisi, ingliz tilini o‘qitish 
bo‘yicha metodik bilimlar tizimidir. Ikkinchisi, ushbu bilimlarni amaliy faoliyatda qo‘llash qobiliyatidir. Uchinchisi 
esa mavjud bilim va tajribadan foydalanib, yangi metodik yechim yaratish imkoniyatidir. Ijodiy-metodik kompe-
tentlikning muhim xususiyati uning dinamik xarakterga ega ekanligidir.

Talaba bir marta metodik bilimga ega bo‘lib, butun kasbiy faoliyati davomida shu bilim bilan cheklanib 
qolmaydi. Ingliz tilini o‘qitish metodikasi doimiy rivojlanib borayotganligi sababli, o‘qituvchi ham o‘z bilim va 
metodlarini yangilab borishi zarur. Shu jihatdan, ijodiy-metodik kompetentlik bo‘lajak o‘qituvchining kasbiy rivoj
lanishga tayyorligini ham ifodalaydi.

TAHLIL VA NATIJALAR
Bo‘lajak ingliz tili o‘qituvchilarining ijodiy-metodik kompetentligini rivojlantirish masalasi metodik tayyor-

garlikning mazmuni va tashkil etilishiga bevosita bog‘liq. Agar talaba faqat nazariy ma’lumotlarni o‘zlashtirish 
bilan cheklansa, uning ijodiy-metodik kompetentligini to‘liq rivojlantirish qiyin. Shu sababli, metodika fanlarida 
reproduktiv topshiriqlar bilan bir qatorda konstruktiv va ijodiy topshiriqlar ulushini oshirish zarur. Talaba tayyor 
dars ishlanmasini tahlil qilishdan tashqari, uni qayta ishlab chiqishi, yangi vaziyatga moslashtirishi va o‘z vari-
antini yaratishi kerak. Mazkur jarayon metodik bilimni faol bilimga aylantiradi. Faol bilim esa real pedagogik 
faoliyatda qo‘llanadigan va yangi vaziyatlarda qayta tashkil qilinadigan bilimdir. Vazifaga asoslangan til o‘qitish 
yondashuvi ham ushbu nuqtayi nazardan muhim ahamiyatga ega.

D. Nunan tomonidan rivojlantirilgan task-based yondashuv tilni mazmunli vazifalarni bajarish jarayonida 
qo‘llashga urg‘u beradi. Bo‘lajak o‘qituvchi bunday vazifalarni o‘zi konstruksiyalaganida, uning metodik ijod-
korligi yanada rivojlanadi. Shuningdek, ingliz tili o‘qituvchisining ijodiy-metodik kompetentligini rivojlantirishda 
o‘quvchi markazli yondashuv ham muhim. Chunki o‘quvchining individual ehtiyojlari va o‘rganish usullarini 
hisobga olish o‘qituvchidan moslashuvchan metodik qarorlar qabul qilishni talab qiladi. Demak, ijodiy-metodik 
kompetentlikni rivojlantirishning asosiy mexanizmi tayyor metodlarni o‘rgatishdan ko‘ra, talabani metodik qaror
lar qabul qilish jarayoniga faol jalb qilishdan iborat.

Mazkur tadqiqotning ilmiy yangiligi bo‘lajak ingliz tili o‘qituvchilarining ijodiy-metodik kompetentligini 
mustaqil kasbiy sifat sifatida nazariy-metodik jihatdan asoslash va uni rivojlantirish texnologiyasini taklif etish 
bilan belgilanadi. Tadqiqotda ijodiy-metodik kompetentlik bo‘lajak ingliz tili o‘qituvchisining pedagogik vazi-
yatlarni mustaqil tahlil qilishi, metodik muammolarga muqobil yechimlar ishlab chiqishi, mavjud ta’lim metod-
larini yangi sharoitga moslashtirishi, kommunikativ topshiriqlar yaratishi va o‘z faoliyatini refleksiv baholashini 
ta’minlovchi integrativ kasbiy-shaxsiy sifat sifatida aniqlashtiriladi. 

Shuningdek, uning motivatsion-aksiologik, nazariy-kognitiv, amaliy-metodik va refleksiv-baholash kompo-
nentlari o‘zaro bog‘liq tizim sifatida tavsiflanadi. Ijodiy-metodik kompetentlikni rivojlantirish texnologiyasida 
muammoli metodik topshiriqlar, pedagogik vaziyatlarni modellashtirish, loyiha faoliyati, mikroo‘qitish, kommu-
nikativ topshiriqlarni konstruksiyalash va refleksiv tahlilning ketma-ket va integrativ qo‘llanishi taklif etiladi. 
Tadqiqot natijalaridan oliy ta’lim muassasalarida bo‘lajak ingliz tili o‘qituvchilarini tayyorlash jarayonida foyda
lanish mumkin. Xususan, ingliz tilini o‘qitish metodikasi fanlarida talabalarni mustaqil dars loyihalash, kommu-
nikativ topshiriqlar yaratish, pedagogik vaziyatlarni hal qilish va mikroo‘qitish faoliyatiga jalb etishda taklif 
etilgan texnologik yondashuvdan foydalanish mumkin. Pedagogik amaliyotda ham talabalarning ijodiy-metodik 
kompetentligini rivojlantirishga alohida e’tibor qaratish lozim. Talaba amaliyot davomida faqat tayyor darsni 
o‘tmasdan, dars materialini mustaqil ishlab chiqishi, o‘quvchilar faoliyatini kuzatishi va darsdan keyin o‘z faoli-
yatini tahlil qilishi kerak. Mazkur yondashuv bo‘lajak o‘qituvchining metodik mustaqilligini kuchaytiradi va uni 
kelajakdagi kasbiy faoliyatga yanada puxta tayyorlaydi.

XULOSA
Bo‘lajak ingliz tili o‘qituvchilarining ijodiy-metodik kompetentligini rivojlantirish zamonaviy kasbiy-pedagogik 

tayyorgarlikning muhim yo‘nalishlaridan biri hisoblanadi. Ingliz tilini o‘qitish jarayonining kommunikativ, inter-
aktiv va o‘quvchi markazli xarakteri o‘qituvchidan doimiy ravishda metodik qarorlar qabul qilishni talab qiladi.

Tadqiqotda ijodiy-metodik kompetentlik bo‘lajak ingliz tili o‘qituvchisining metodik bilimlari, amaliy ko‘nik-
malari, ijodiy fikrlashi va refleksiv qobiliyatlarining integratsiyasiga asoslangan kasbiy-shaxsiy sifat sifatida 
talqin qilindi. Ijodiy-metodik kompetentlikning motivatsion-aksiologik, nazariy-kognitiv, amaliy-metodik va reflek-
siv-baholash komponentlari o‘zaro bog‘liq holda rivojlanishi lozim. Mazkur komponentlarning birgalikdagi rivoji 
bo‘lajak o‘qituvchining metodik mustaqilligi, pedagogik moslashuvchanligi va ijodiy qaror qabul qilish qobiliyatini 
shakllantirishga xizmat qiladi. Tadqiqotda taklif etilgan texnologiya metodik bilimlarni amaliy faoliyatga aylan-
tirishga qaratilgan. Uning muhim jihati talabaning tayyor metodlarni o‘zlashtirishi bilan cheklanmasdan, ularni 
pedagogik vaziyatga moslashtirishi, yangi metodik mahsulot yaratishi va o‘z faoliyatini refleksiv tahlil qilishini 
ta’minlashdan iborat.

Muammoli metodik topshiriqlar, pedagogik vaziyatlarni modellashtirish, loyiha faoliyati, kommunikativ 
topshiriqlarni konstruksiyalash, mikroo‘qitish va refleksiv tahlilning o‘zaro bog‘liq holda tashkil etilishi bo‘lajak 
ingliz tili o‘qituvchisining ijodiy-metodik kompetentligini rivojlantirishning istiqbolli yo‘nalishi sifatida qaralishi 
mumkin. Shu bilan birga, taklif etilgan texnologiyaning samaradorligini empirik jihatdan aniqlash uchun keyingi 
tadqiqotlarda tajriba-sinov ishlarini tashkil etish, diagnostik topshiriqlar tizimini ishlab chiqish, tajriba va nazorat 
guruhlarining natijalarini taqqoslash hamda olingan ma’lumotlarni matematik-statistik usullar yordamida qayta 
ishlash maqsadga muvofiq.

Umuman olganda, bo‘lajak ingliz tili o‘qituvchilarining ijodiy-metodik kompetentligini rivojlantirish ularning 
nafaqat metodik bilimlarini chuqurlashtiradi, balki mustaqil pedagogik qaror qabul qilish, ta’lim jarayonini 
moslashtirish, innovatsion metodlardan foydalanish va o‘z kasbiy faoliyatini muntazam takomillashtirish imkoni-
yatlarini ham kengaytiradi. Bu esa zamonaviy ta’lim talablariga javob beradigan, ijodkor, metodik jihatdan 
mustaqil va kasbiy jihatdan raqobatbardosh ingliz tili o‘qituvchisini tayyorlash uchun muhim pedagogik asos 
bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

10.00.00

